РЕПУБЛИКА СЕВЕРНА МАКЕДОНИЈА
МИНИСТЕРСТВО ЗА ТРУД И СОЦИЈАЛНА ПОЛИТИКА
Проектот за подобрување на социјалните услуги
ЈАВЕН ПОВИК ДО ОПШТИНИТЕ И ОПШТИНИТЕ ВО ГРАДОТ СКОПЈЕ/ПОТЕНЦИЈАЛНИ ДАВАТЕЛИ НА  УСЛУГИ ВО РЕПУБЛИКА СЕВЕРНА МАКЕДОНИЈА ЗА АПЛИЦИРАЊЕ ЗА ФИНАНСИРАЊЕ НА ПРОЕКТ ЗА РАЗВОЈ НА СОЦИЈАЛНИ УСЛУГИ
Министерството за труд и социјална политика започна со имплементација на  Проектот за подобрување на социјалните услуги (ППСУ) со финансиска поддршка од Меѓународната Банка за обнова и развој (Кредит Бр: 8902 –МК ). Проектот има за цел да го подобри пристапот до услугите за згрижување и воспитание на деца од предучилишна возраст и пристапот до социјални надоместоци и услуги.
Една од главните цели на проектот е развој и подобрување на квалитетот на социјалните услуги во локалните заедници, согласно потребите на граѓаните и зголемување на пристапот до социјалните услуги наменети за ранливите групи на граѓани, постарите лица, лицата со попреченост и други лица, за што се обезбедени вкупно 10,8 милиони евра, за период на имплементација од 5 години
ПРИОРИТЕТНИ СОЦИЈАЛНИ УСЛУГИ:
Од анализата на ризиците и потребите, како  и пројавениот интерес на општините за развој на социјални услуги, како приоритетни се идентификувани:
1. Услугите во домот – Лична асистенција и помош и нега во домот
2. Услугите во заедницата – Дневни услуги/дневни центри и поддржано живеење
Потребни документи што треба да се приложат се : 
· Пополнет формулар за аплицирање на општините за грант;
· Предлог-проект за услугата која треба да се развие (во согласност со Правилникот за нормативи и стандарди за обезбедување на социјални услуги): вид, обем, услови, содржина и квалитет на услугите што се планираат да им се обезбедат на корисниците. Проектот треба да ја оправда потребата од развој на предложените услуги, треба да го опише видот и планираниот број на корисници, подрачјето каде што ќе се врши дејноста, просториите и опремата што ќе се користи, бројот и квалификацијата на персоналот кој ќе се ангажира, предвидените трошоци за воспоставување на услугата и/или давање на услугата , односно расчленување на предвидениот буџет, обезбедување на квалитет и други детали во врска со квалитетот на услугата која се планира да се испорача.
· Пополнета листа за скенирање на состојбата на животната средина и социјалните аспекти;
· Доколку со проектот има објект кој ќе се адаптира за потребите на испораката на услугата потребно е да се достави имотен лист за објектот и потпишана изјава со која општината/давателот на услугата се обврзува да се грижи за функционирањето на објектот каде се испорачува услугата, да ги плати трошоците за приклучок и за користење на електричната енергија и водоснабдување, како и останатите трошоци поврзани со функционирање на објектот по неговата адаптација;
·  Изјава за обезбедување на одржливост на услугата по завршување на грантот и за обезбедување на стручни лица и други лицаза давање на услугата согласно предвидените нормативи и стандарди за конкретната услуга.
Формуларот за аплицирање на општините за грант може да се превземе од веб страната на Министерството за труд и социјална политика: http://www.mtsp.gov.mk/proekt-za-podobruvanje-na-socijalnite-uslugi.nspx или преку доставување на барање до Проектната единица на следниве маил адреси: dtomsic@mtsp.gov.mk;  NTasevska-Stojanovska@mtsp.gov.mk 
На општините кои ќе изразат интерес за добивање грант за развој на социјални услуги, ќе им се обезбеди директна поддршка за подготовка на документите за апликација, вклучувајќи ги и предлог-проектите од страна на компанија ангажирана за таа цел во рамките Проектот, како  и поддршка од страна на лицата ангажирани во рамките на проектната единица.
Висина на доделените средства
Износот на средствата и нивната висина се утврдува како максимален износ пресметан како збир на: 
· Трошоци за воспоставување на социјалната услуга во мак.износ до 30.000 евра;
· Вкупни трошоци за испорака/доставување на услугата за предвидениот број на корисници за 12 месеци.
Трошоците се пресметуваат врз основа на официјалните Правилници за нормативи и стандарди за обезбедување на социјалните услуги објавени на страната на МТСП, Методологијата за формирање на цените на услугите во зависност од стандардите и нормативите за давање на социјалната услуга (Сл.весник на СРМ бр. 264/19) и Одлуката за утврдување на цените на социјалните услуги  во домот и услугите за вон-семејна заштита за 2020 година, Методологијата за утврдување на трошоците за воспоставување на предложените услуги, вклучувајќи го и ценовникот и поднесениот предлог проект од страна на апликантот вклучувајќи ги предвидените трошоци за воспоставување и реализирање на услугата.
Критериуми за избор за доделување на средства
· Капацитетот на апликантот (претходно искуство во реализација на слични или исти проекти), капацитет и знаење на координаторот на проектот и
· Релевантност на проектот, квалитет и одржливост на предложените активности, во согласност со идентификуваните потреби  
По објавениот јавен повик секоја општина може да поднесе максимум 2 проекти по општина.
Подетални информации за висината на средствата и за критериумите за избор и начинот на селекција може да ги видите на страната на МТСП, во Оперативниот прирачник за администрирање на грантови за развој на социјалните услуги:  http://www.mtsp.gov.mk/content/pdf/dokumenti/2019/SSIP/GOM%20soc%20uslugi%20mk%20.pdf
Краен рок за достава на апликации е 30.04.2020 година до 16:00 часот.
Апликациите треба да се достават електронски на маил адресите: 
dtomsic@mtsp.gov.mk и NTasevska-Stojanovska@mtsp.gov.mk и по пошта на следната адреса: Министерство за труд и социјална политика, Проект за подобрување на социјалните услуги (ППСУ проект), Даме Груев 14, 1000 Скопје, Република Северна Македонија, со назнака: за Елизабета Куновска, менаџер на ППСУ проект, Апликација за грант.
